
ՏԵՂԵԿԱՆՔ-ՀԻՄՆԱՎՈՐՈՒՄ
«Որպես նվիրատվություն գույք ընդունելու և ամրացնելու մասին» 
ՀՀ կառավարության որոշման նախագծի ընդունման


1. Իրավական ակտի ընդունման անհրաժեշտությունը
Որոշման նախագծի ընդունումը պայմանավորված է Երևանում Եվրոպայի խորհրդի գրասենյակի պատվերով մշակված և Հայաստանի Հանրապետությանը նվիրվող «Համազգեստով քաղաքացի» բջջային-հեռախոսային հավելվածը և դրա կառավարման հարթակը որպես պետական սեփականություն ընդունելու և ՀՀ պաշտպանության նախարարությանն ամրացնելու անհրաժեշտությամբ:
2. Ընթացիկ իրավիճակը և խնդիրները
Եվրոպայի խորհրդի՝ «Մարդու իրավունքների խթանումը Հայաստանի զինված ուժերում» ծրագրի շրջանակներում Երևանում Եվրոպայի խորհրդի գրասենյակի պատվերով մշակվել է «Համազգեստով քաղաքացի» բջջային-հեռախոսային հավելվածը, որը Երևանում Եվրոպայի խորհրդի գրասենյակի ղեկավարի 16.01.2025թ. N CoELO (2025)0008 գրությամբ առաջարկվել է օգտագործել  ՀՀ պաշտպանության նախարարության և ՀՀ մարդու իրավունքների պաշտպանի աշխատակազմի կողմից՝ զորակոչի ենթակա քաղաքացիների և զինծառայողների շրջանում մարդու իրավունքների պաշտպանությունը, նրանց իրավունքների և պարտականությունների վերաբերյալ տեղեկատվական գործընթացը խթանելու նպատակով: Այդ կապակցությամբ, անհրաժեշտություն է առաջացել նշված բջջային-հեռախոսային հավելվածը և դրա կառավարման հարթակն ընդունել որպես պետական սեփականություն և ամրացնել ՀՀ պաշտպանության նախարարությանը, որի շրջանակներում հավելվածից օգտվելու հնարավորություն կտրվի նաև ՀՀ մարդու իրավունքների պաշտպանի աշխատակազմին: Հավելվածը գործարկվելու է ՀՀ պաշտպանության նախարարության մարդու իրավունքների և բարեվարքության կազմակերպման կենտրոնի, ինչպես նաև ՀՀ մարդու իրավունքների պաշտպանի աշխատակազմի համապատասխան գործող աշխատակիցների կողմից, որը հավելյալ ֆինանսական և մարդկային ռեսուրսների ներգրավման չի հանգեցնելու:
3. Կարգավորման նպատակը և բնույթը
Որոշման նախագծի համաձայն Երևանում Եվրոպայի խորհրդի գրասենյակի կողմից նվիրվող «Համազգեստով քաղաքացի» բջջային-հեռախոսային հավելվածը և դրա կառավարման հարթակն ընդունվում է որպես Հայաստանի Հանրապետության սեփականություն և ամրացվում է ՀՀ պաշտպանության նախարարությանը:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագիծը պետական բյուջեում լրացուցիչ ֆինանսական միջոցների անհրաժեշտության և պետական բյուջեում փոփոխությունների չի հանգեցնում:
        5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
[bookmark: _GoBack]Որոշման նախագիծը կապված է ՀՀ կառավարության 2021-2026թթ. ծրագրի «1.3 Պաշտպանության ոլորտ. Զինված ուժերի բարեփոխումներ» բաժնի 10-րդ կետի պահանջների ապահովման հետ, ի դեմս՝ Կառավարությունը խթանելու է Զինված ուժերում մարդու իրավունքների պաշտպանությունը և առավելագույն ջանքեր է գործադրելու ոչ կանոնադրական հարաբերությունների դեպքերը բացառելու հետ:   

